
Shri Mahalakshmi Stava

ஶ்ரீமஹாலக்ஷ்மீஸ்தவ:

மயி குரு மங்க³ளமம்பு³ஜவாஸிநி மங்க³ளதா³யிநி மஞ்ஜுக³தே
மதிமலஹாரிணி மஞ்ஜுளபா⁴ஷிணி மந்மத²தாதவிநோத³ரதே ।

முநிஜநபாலிநி மௌக்திகமாலிநி ஸத்³கு³ணவர்ஷிணி ஸாது⁴நுதே
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 1॥

கலிமலஹாரிணி காமிததா³யிநி காந்தவிதா⁴யிநி காந்தஹிதே
கமலத³லோபம கம்ரபத³த்³வய ஶிஞ்ஜிதநூபுர நாத³யுதே ।

கமலஸுமாலிநி காஞ்சநஹாரிணி லோகஸுகை²ஷிணி காமிநுதே
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 2॥

குவலயமோசகநேத்ரக்ரு’பாபரிபாலித ஸம்ஶ்ரிதப⁴க்தகுலே
கு³ருவர ஶங்கரஸந்நுதிதுஷ்டிஸுவ்ரு’ஷ்டஸுஹேமமயாமலகே ।

ரவிகுலவாரிதி⁴சந்த்³ரஸமாத³ரமந்த்ரக்³ரு’ஹீதஸுபாணிதலே
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 3॥

குலலலநாகுலலாளிதலோலவிலோசநபூர்ணக்ரு’பாகமலே
சலத³ளகாவலிவாரித³மத்⁴யக³சந்த்³ரஸுநிர்மலபா²லதலே ।

மணிமயபா⁴ஸுரகர்ணவிபூ⁴ஷணகாந்திபரிஷ்க்ரு’தக³ண்ட³தலே
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 4॥

ஸுரக³ணதா³நவமண்ட³லலோஹிதஸாக³ரஸம்ப⁴வதி³வ்யதநோ
ஸகலஸுராஸுரதே³வமுநீநதிஹாய ச தோ³ஷத்³ரு’ஶாஹி ரமே ।

கு³ணக³ணவாரிதி⁴நாத²மஹோரஸித³த்தஸுமாவலிஜாதமுதே³
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 5॥

கநகக⁴டோபமகுங்குமஶோபி⁴த ஹாரஸுரஞ்ஜித தி³வ்யகுசே
கமலஜபூஜித குங்குமபங்கி³ல காந்தபத³த்³வயதாமரஸே ।

கரத்⁴ரு’தகஞ்ஜஸுமே கடிவீததூ³குலமநோஹரகாந்திவ்ரு’தே
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 6॥

ஶ்ரீமஹாலக்ஷ்மீஸ்தவ:

ஸுரபதிபூஜநத³த்தமநோஹரசந்த³நகுங்குமஸம்வலிதே
ஸுரயுவதீக்ரு’தவாத³நநர்தநவீஜநவந்த³நஸம்முதி³தே ।

நிஜரமணாருணபாத³ஸரோருஹமர்த³நகல்பநதோஷயுதே
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 7॥

தி³நமணிஸந்நிப⁴தீ³பஸுதீ³பித ரத்நஸமாவ்ரு’ததி³வ்யக்³ரு’ஹே
ஸுதத⁴நதா⁴ந்யமுகா²பி⁴த⁴லக்ஷ்ம்யபி⁴ஸம்வ்ரு’தகாந்தக்³ரு’ஹீதகரே ।

நிஜவநபூஜந தி³வ்யஸுமார்சந வந்த³நகல்பிதப⁴ர்த்ரு’முதே³
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 8॥

மம ஹ்ரு’தி³வாஸ பராப⁴வதாபமபாகுரு தே³ஹிமுத³ம் ஹி ரமே
மயி கருணாம் குரு ஸாத³ரவீக்ஷணமர்தி²ஜநே தி³ஶ சாருதநோ ।

ஸக்ரு’தபி⁴வீக்ஷணஜாதமஹோத³யஶக்ரமுகா²கி²லதே³வக³ணே
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 9॥

ஸுதத⁴நமௌக்திகஹைமநிவேஶிதரத்நஸுபூ⁴ஷண தா³நரதே
ரத²க³ஜவாஜிஸமாவ்ரு’தமந்தி³ரராஜ்யஸுகல்பநகல்பலதே ।

குஸுமஸுசந்த³நவஸ்த்ரமநோஹரரூபகலாரதிபோஷரதே
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 10॥

தி⁴மி தி⁴மி தி⁴ந்தி⁴மி தி⁴ந்தி⁴மி தி⁴ந்தி⁴மி து³ந்து³பி⁴நாத³ஸுபூர்ணதி³ஶே
கு⁴ம கு⁴ம கு⁴ங்கு⁴ம கு⁴ங்கு⁴ம கு⁴ங்கு⁴ம ஶங்க²நிநாத³ஸுதுஷ்டிவஶே ।

நடநகலாபடுதே³வநடீகுலசங்க்ரமநர்தநத³த்தத்³ரு’ஶே
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 11॥

ஹரிஹரபூஜநமத்³பு⁴தபா⁴ஷணமஷ்டஸுஸித்³தி⁴முபாநய மே
மது⁴க்ரு’தபாயஸமுத்³க³க்ரு’தௌத³நப⁴க்ஷ்யநிவேத³நதுஷ்டமதே ।

ஸகலஸுமார்பணபூஜநஸம்ப்⁴ரமதே³வவதூ⁴குலஸம்வலிதே
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 12॥

அநவதி⁴மங்க³ளமார்திவிநாஶநமச்யுதஸேவநமம்ப³ ரமே
நிகி²லகலாமதிமாஸ்திகஸங்க³மமிந்த்³ரியபாடவமர்பய மே ।

அமிதமஹோத³யமிஷ்டஸமாக³மமஷ்டஸுஸம்பத³மாஶு மம
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 13॥

கரத்⁴ரு’தஶுக்லஸுமாவலிநிர்மிதஹாரக³ஜீவ்ரு’தபார்ஶ்வதலே
கமலநிவாஸிநி ஶோகவிநாஶிநி தை³வஸுவாஸிநி லக்ஷ்ம்யபி⁴தே³ ।

2 sanskritdocuments.org



ஶ்ரீமஹாலக்ஷ்மீஸ்தவ:

நிஜரமணாருணசந்த³நசர்சிதசம்பகஹாரஸுசாருக³லே
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 14॥

அநக⁴மநந்தபதா³ந்விதராமஸுதீ³க்ஷிதஸத்க்ரு’தபத்³யமித³ம்
பட²தி ஶ‍்ரு’ணோதி ச ப⁴க்தியுதோ யதி³ பா⁴க்³யஸம்ரு’த்³தி⁴மதோ²லப⁴தே ।

த்³விஜவரதே³ஶிகஸந்நுதிதுஷ்டரமே பரிபாலய லோகமிமம்
ஜய ஜய ஹே மது⁴ஸூத³நமோஹிநி மோத³விதா⁴யிநி வேத³நுதே ॥ 15॥

இதி ஶ்ரீ அநந்தராமதீ³க்ஷிதேந விரசித:ஶ்ரீமஹாலக்ஷ்மீஸ்தவ:ஸம்பூர்ண: ।

